
STOTRAM

viniyōgaḥ
purāṇapuruṣō viṣṇuḥ puruṣōttama uchyatē ।
nāmnāṃ sahasraṃ vakṣyāmi tasya bhāgavatōddhṛtam ॥  1॥

yasya prasādādvāgīśāḥ prajēśā vibhavōnnatāḥ ।
kṣudrā api bhavantyāśu śrīkṛṣṇaṃ taṃ natō’smyaham ॥  2॥

anantā ēva kṛṣṇasya līlā nāmapravartikāḥ ।
uktā bhāgavatē gūhāḥ prakaṭā api kutrachit ॥  3॥

atastāni pravakṣyāmi nāmāni muravairiṇaḥ ।
sahasraṃ yaistu paṭhitaiḥ paṭhitaṃ syāchChukāmṛtam ॥  4॥

kṛṣṇanāmasahasrasya ṛṣiragnirnirūpitaḥ ।
gāyatrī cha tathā Chandō dēvatā puruṣōttamaḥ ॥  5॥

viniyōgaḥ samastēṣu puruṣārthēṣu vai mataḥ ।
bījaṃ bhaktapriyaḥ śaktiḥ satyavāguchyatē hariḥ ॥  6॥

bhaktōddharaṇayatnastu mantrō’tra paramō mataḥ ।
avatāritabhaktāṃśaḥ kīlakaṃ parikīrtitam ॥  7॥

astraṃ sarvasamarthaścha gōvindaḥ kavachaṃ matam ।
puruṣō dhyānamatrōktaḥ siddhiḥ śaraṇasaṃsmṛtiḥ ॥  8॥

adhikāralīlā
śrīkṛṣṇaḥ sachchidānandō nityalīlāvinōdakṛt ।
sarvāgamavinōdī cha lakṣmīśaḥ puruṣōttamaḥ ॥  9॥

ādikālaḥ sarvakālaḥ kālātmā māyayāvṛtaḥ ।
bhaktōddhāraprayatnātmā jagatkartā jaganmayaḥ ॥  10॥

nāmalīlāparō viṣṇurvyāsātmā śukamōkṣadaḥ ।
vyāpivaikuṇṭhadātā cha śrīmadbhāgavatāgamaḥ ॥  11॥

śukavāgamṛtābdhīnduḥ śaunakādyakhilēṣṭadaḥ ।
bhaktipravartakastrātā vyāsachintāvināśakaḥ ॥  12॥



sarvasiddhāntavāgātmā nāradādyakhilēṣṭadaḥ ।
antarātmā dhyānagamyō bhaktiratnapradāyakaḥ ॥  13॥

muktōpasṛpyaḥ pūrṇātmā muktānāṃ rativardhanaḥ ।
bhaktakāryaikaniratō drauṇyastravinivārakaḥ ॥  14॥

bhaktasmayapraṇētā cha bhaktavākparipālakaḥ ।
brahmaṇyadēvō dharmātmā bhaktānāṃ cha parīkṣakaḥ ॥  15॥

āsannahitakartā cha māyāhitakaraḥ prabhuḥ ।
uttarāprāṇadātā cha brahmāstravinivārakaḥ ॥  16॥

sarvataḥ pāṇavapatiḥ parīkṣichChuddhikāraṇam ।
gūhātmā sarvavēdēṣu bhaktaikahṛdayaṅgamaḥ ॥  17॥

kuntīstutyaḥ prasannātmā paramādbhutakāryakṛt ।
bhīṣmamuktipradaḥ svāmī bhaktamōhanivārakaḥ ॥  18॥

sarvāvasthāsu saṃsēvyaḥ samaḥ sukhahitapradaḥ ।
kṛtakṛtyaḥ sarvasākṣī bhaktastrīrativardhanaḥ ॥  19॥

sarvasaubhāgyanilayaḥ paramāścharyarūpadhṛk ।
ananyapuruṣasvāmī dvārakābhāgyabhājanam ॥  20॥

bījasaṃskārakartā cha parīkṣijjānapōṣakaḥ ।
sarvatrapūrṇaguṇakaḥ sarvabhūṣaṇabhūṣitaḥ ॥  21॥

sarvalakṣaṇadātā cha dhṛtarāṣṭravimuktidaḥ ।
sanmārgarakṣakō nityaṃ viduraprītipūrakaḥ ॥  22॥

līlāvyāmōhakartā cha kāladharmapravartakaḥ ।
pāṇavānāṃ mōkṣadātā parīkṣidbhāgyavardhanaḥ ॥  23॥

kalinigrahakartā cha dharmādīnāṃ cha pōṣakaḥ ।
satsaṅgajānahētuścha śrībhāgavatakāraṇam ॥  24॥

prākṛtādṛṣṭamārgaścha॥॥॥॥॥॥  chōntinuēd

jñāna-sādhana-līlā
॥॥॥॥॥॥॥॥॥॥॥॥  śrōtavyaḥ sakalāgamaiḥ ।
kīrtitavyaḥ śuddhabhāvaiḥ smartavyaśchātmavittamaiḥ ॥  25॥

anēkamārgakartā cha nānāvidhagatipradaḥ ।
puruṣaḥ sakalādhāraḥ sattvaikanilayātmabhūḥ ॥  26॥



sarvadhyēyō yōgagamyō bhaktyā grāhyaḥ surapriyaḥ ।
janmādisārthakakṛtirlīlākartā patiḥ satām ॥  27॥

ādikartā tattvakartā sarvakartā viśāradaḥ ।
nānāvatārakartā cha brahmāvirbhāvakāraṇam ॥  28॥

daśalīlāvinōdī cha nānāsṛṣṭipravartakaḥ ।
anēkakalpakartā cha sarvadōṣavivarjitaḥ ॥  29॥

sargalīlā
vairāgyahētustīrthātmā sarvatīrthaphalapradaḥ ।
tīrthaśuddhaikanilayaḥ svamārgaparipōṣakaḥ ॥  30॥

tīrthakīrtirbhaktagamyō bhaktānuśayakāryakṛt ।
bhaktatulyaḥ sarvatulyaḥ svēchChāsarvapravartakaḥ ॥  31॥

guṇātītō’navadyātmā sargalīlāpravartakaḥ ।
sākṣātsarvajagatkartā mahadādipravartakaḥ ॥  32॥

māyāpravartakaḥ sākṣī māyārativivardhanaḥ ।
ākāśātmā chaturmūrtiśchaturdhā bhūtabhāvanaḥ ॥  33॥

rajaḥpravartakō brahmā marīchyādipitāmahaḥ ।
vēdakartā yajñakartā sarvakartā’mitātmakaḥ ॥  34॥

anēkasṛṣṭikartā cha daśadhāsṛṣṭikārakaḥ ।
yajñāṅgō yajñavārāhō bhūdharō bhūmipālakaḥ ॥  35॥

sēturvidharaṇō jaitrō hiraṇyākṣāntakaḥ suraḥ ।
ditikaśyapakāmaikahētusṛṣṭipravartakaḥ ॥  36॥

dēvābhayapradātā cha vaikuṇṭhādhipatirmahān ।
sarvagarvaprahārī cha sanakādyakhilārthadaḥ ॥  37॥

sarvāśvāsanakartā cha bhaktatulyāhavapradaḥ ।
kālalakṣaṇahētuścha sarvārthajñāpakaḥ paraḥ ॥  38॥

bhaktōnnatikaraḥ sarvaprakārasukhadāyakaḥ ।
nānāyuddhapraharaṇō brahmaśāpavimōchakaḥ ॥  39॥

puṣṭisargapraṇētā cha guṇasṛṣṭipravartakaḥ ।
kardamēṣṭapradātā cha dēvahūtyakhilārthadaḥ ॥  40॥

śuklanārāyaṇaḥ satyakāladharmapravartakaḥ ।
jñānāvatāraḥ śāntātmā kapilaḥ kālanāśakaḥ ॥  41॥



triguṇādhipatiḥ sāṅkhyaśāstrakartā viśāradaḥ ।
sargadūṣaṇahārī cha puṣṭimōkṣapravartakaḥ ॥  42॥

laukikānandadātā cha brahmānandapravartakaḥ ।
bhaktisiddhāntavaktā cha saguṇajñānadīpakaḥ ॥  43॥

ātmapradaḥ pūrṇakāmō yōgātmā yōgabhāvitaḥ ।
jīvanmuktipradaḥ śrīmānanyabhaktipravartakaḥ ॥  44॥

kālasāmarthyadātā cha kāladōṣanivārakaḥ ।
garbhōttamajñānadātā karmamārganiyāmakaḥ ॥  45॥

sarvamārganirākartā bhaktimārgaikapōṣakaḥ ।
siddhihētuḥ sarvahētuḥ sarvāścharyaikakāraṇam ॥  46॥

chētanāchētanapatiḥ samudraparipūjitaḥ ।
sāṅkhyāchāryastutaḥ siddhapūjitaḥ sarvapūjitaḥ ॥  47॥

visargalīlā
visargakartā sarvēśaḥ kōṭisūryasamaprabhaḥ ।
anantaguṇagambhīrō mahāpuruṣapūjitaḥ ॥  48॥

anantasukhadātā cha brahmakōṭiprajāpatiḥ ।
sudhākōṭisvāsthyahētuḥ kāmadhukkōṭikāmadaḥ ॥  49॥

samudrakōṭigambhīrastīrthakōṭisamāhvayaḥ ।
sumērukōṭiniṣkampaḥ kōṭibrahmāṇḍavigrahaḥ ॥  50॥

kōṭyaśvamēdhapāpaghnō vāyukōṭimahābalaḥ ।
kōṭīndujagadānandī śivakōṭiprasādakṛt ॥  51॥

sarvasadguṇamāhātmyaḥ sarvasadguṇabhājanam ।
manvādiprērakō dharmō yajñanārāyaṇaḥ paraḥ ॥  52॥

ākūtisūnurdēvēndrō ruchijanmā’bhayapradaḥ ।
dakṣiṇāpatirōjasvī kriyāśaktiḥ parāyaṇaḥ ॥  53॥

dattātrēyō yōgapatiryōgamārgapravartakaḥ ।
anasūyāgarbharatnamṛṣivaṃśavivardhanaḥ ॥  54॥

guṇatrayavibhāgajñaśchaturvargaviśāradaḥ ।
nārāyaṇō dharmasūnurmūrtipuṇyayaśaskaraḥ ॥  55॥

sahasrakavachachChēdī tapaḥsārō narapriyaḥ ।
viśvānandapradaḥ karmasākṣī bhāratapūjitaḥ ॥  56॥



anantādbhutamāhātmyō badarīsthānabhūṣaṇam ।
jitakāmō jitakrōdhō jitasaṅgō jitēndriyaḥ ॥  57॥

urvaśīprabhavaḥ svargasukhadāyī sthitipradaḥ ।
amānī mānadō gōptā bhagavachChāstrabōdhakaḥ ॥  58॥

brahmādivandyō haṃsaśrīrmāyāvaibhavakāraṇam ।
vividhānantasargātmā viśvapūraṇatatparaḥ ॥  59॥

yajñajīvanahētuścha yajñasvāmīṣṭabōdhakaḥ ।
nānāsiddhāntagamyaścha saptatantuścha ṣaḍguṇaḥ ॥  60॥

pratisargajagatkartā nānālīlāviśāradaḥ ।
dhruvapriyō dhruvasvāmī chintitādhikadāyakaḥ ॥  61॥

durlabhānantaphaladō dayānidhiramitrahā ।
aṅgasvāmī kṛpāsārō vainyō bhūminiyāmakaḥ ॥  62॥

bhūmidōgdhā prajāprāṇapālanaikaparāyaṇaḥ ।
yaśōdātā jñānadātā sarvadharmapradarśakaḥ ॥  63॥

purañjanō jaganmitraṃ visargāntapradarśakaḥ ।
prachētasāṃ patiśchitrabhaktihēturjanārdanaḥ ॥  64॥

smṛtihētubrahmabhāvasāyujyādipradaḥ śubhaḥ ।
vijayī ॥॥॥॥॥॥॥॥॥॥  chōntinuēd

sthānalīlā
॥॥  sthitilīlābdhirachyutō vijayapradaḥ ॥  65॥

svasāmarthyapradō bhaktakīrtihēturadhōkṣajaḥ ।
priyavratapriyasvāmī svēchChāvādaviśāradaḥ ॥  66॥

saṅgyagamyaḥ svaprakāśaḥ sarvasaṅgavivarjitaḥ ।
ichChāyāṃ cha samaryādastyāgamātrōpalambhanaḥ ॥  67॥

achintyakāryakartā cha tarkāgōcharakāryakṛt ।
śaṛṅgārarasamaryādā āgnīdhrarasabhājanam ॥  68॥

nābhīṣṭapūrakaḥ karmamaryādādarśanōtsukaḥ ।
sarvarūpō’dbhutatamō maryādāpuruṣōttamaḥ ॥  69॥

sarvarūpēṣu satyātmā kālasākṣī śaśiprabhaḥ ।
mērudēvīvrataphalamṛṣabhō bhagalakṣaṇaḥ ॥  70॥



jagatsantarpakō mēgharūpī dēvēndradarpahā ।
jayantīpatiratyantapramāṇāśēṣalaukikaḥ ॥  71॥

śatadhānyastabhūtātmā śatānandō guṇaprasūḥ ।
vaiṣṇavōtpādanaparaḥ sarvadharmōpadēśakaḥ ॥  72॥

parahaṃsakriyāgōptā yōgacharyāpradarśakaḥ ।
chaturthāśramanirṇētā sadānandaśarīravān ॥  73॥

pradarśitānyadharmaścha bharatasvāmyapārakṛt ।
yathāvatkarmakartā cha saṅgāniṣṭapradarśakaḥ ॥  74॥

āvaśyakapunarjanmakarmamārgapradarśakaḥ ।
yajñarūpamṛgaḥ śāntaḥ sahiṣṇuḥ satparākramaḥ ॥  75॥

rahūgaṇagatijñaścha rahūgaṇavimōchakaḥ ।
bhavāṭavītattvavaktā bahirmukhahitē rataḥ ॥  76॥

gayasvāmī sthānavaṃśakartā sthānavibhēdakṛt ।
puruṣāvayavō bhūmiviśēṣavinirūpakaḥ ॥  77॥

jambūdvīpapatirmērunābhipadmaruhāśrayaḥ ।
nānāvibhūtilīlāḍhyō gaṅgōtpattinidānakṛt ॥  78॥

gaṅgāmāhātmyahētuścha gaṅgārūpō’tigūḍhakṛt ।
vaikuṇṭhadēhahētvambujanmakṛt sarvapāvanaḥ ॥  79॥

śivasvāmī śivōpāsyō gūḍhaḥ saṅkarṣaṇātmakaḥ ।
sthānarakṣārthamatsyādirūpaḥ sarvaikapūjitaḥ ॥  80॥

upāsyanānārūpātmā jyōtīrūpō gatipradaḥ ।
sūryanārāyaṇō vēdakāntirujjvalavēṣadhṛk ॥  81॥

haṃsō’ntarikṣagamanaḥ sarvaprasavakāraṇam ।
ānandakartā vasudō budhō vākpatirujjvalaḥ ॥  82॥

kālātmā kālakālaścha kālachChēdakṛduttamaḥ ।
śiśumāraḥ sarvamūrtirādhidaivikarūpadhṛk ॥  83॥

anantasukhabhōgāḍhyō vivaraiśvaryabhājanam ।
saṅkarṣaṇō daityapatiḥ sarvādhārō bṛhadvapuḥ ॥  84॥

anantanarakachChēdī smṛtimātrārtināśanaḥ ।
sarvānugrahakartā cha ॥॥॥॥॥॥॥॥॥॥  chōntinuēd



pōṣaṇa-puṣṭi-līlā
॥॥॥॥॥॥॥॥  maryādābhinnaśāstrakṛt ॥  85 ॥

kālāntakabhayachChēdī nāmasāmarthyarūpadhṛk ।
uddhārānarhagōptrātmā nāmādiprērakōttamaḥ ॥  86॥

ajāmilamahāduṣṭamōchakō’ghavimōchakaḥ ।
dharmavaktā’kliṣṭavaktā viṣṇudharmasvarūpadhṛk ॥  87॥

sanmārgaprērakō dhartā tyāgahēturadhōkṣajaḥ ।
vaikuṇṭhapuranētā cha dāsasaṃvṛddhikārakaḥ ॥  88॥

dakṣaprasādakṛddhaṃsaguhyastutivibhāvanaḥ ।
svābhiprāyapravaktā cha muktajīvaprasūtikṛt ॥  89॥

nāradaprēraṇātmā cha haryaśvabrahmabhāvanaḥ ।
śabalāśvahitō gūḍhavākyārthajñāpanakṣamaḥ ॥  90॥

gūḍhārthajñāpanaḥ sarvamōkṣānandapratiṣṭhitaḥ ।
puṣṭiprarōhahētuścha dāsaikajñātahṛdgataḥ ॥  91॥

śāntikartā suhitakṛt strīprasūḥ sarvakāmadhuk ।
puṣṭivaṃśapraṇētā cha viśvarūpēṣṭadēvatā ॥  92॥

kavachātmā pālanātmā varmōpachitikāraṇam ।
viśvarūpaśiraśChēdī tvāṣṭrayajñavināśakaḥ ॥  93॥

vṛtrasvāmī vṛtragamyō vṛtravrataparāyaṇaḥ ।
vṛtrakīrtirvṛtramōkṣō maghavatprāṇarakṣakaḥ ॥  94॥

aśvamēdhahavirbhōktā dēvēndrāmīvanāśakaḥ ।
saṃsāramōchakaśchitrakētubōdhanatatparaḥ ॥  95॥

mantrasiddhiḥ siddhihētuḥ susiddhiphaladāyakaḥ ।
mahādēvatiraskartā bhaktyai pūrvārthanāśakaḥ ॥  96॥

dēvabrāhmaṇavidvēṣavaimukhyajñāpakaḥ śivaḥ ।
ādityō daityarājaścha mahatpatirachintyakṛt ॥  97॥

marutāṃ bhēdakastrātā vratātmā pumprasūtikṛt ।

ūtilīlā
karmātmā vāsanātmā cha ūtilīlāparāyaṇaḥ ॥  98॥



samadaityasuraḥ svātmā vaiṣamyajñānasaṃśrayaḥ ।
dēhādyupādhirahitaḥ sarvajñaḥ sarvahētuvid ॥  99॥

brahmavāksthāpanaparaḥ svajanmāvadhikāryakṛt ।
sadasadvāsanāhētustrisatyō bhaktamōchakaḥ ॥  100॥

hiraṇyakaśipudvēṣī praviṣṭātmā’tibhīṣaṇaḥ ।
śāntijñānādihētuścha prahlādōtpattikāraṇam ॥  101॥

daityasiddhāntasadvaktā tapaḥsāra udāradhīḥ ।
daityahētuprakaṭanō bhaktichihnaprakāśakaḥ ॥  102॥

saddvēṣahētuḥ saddvēṣavāsanātmā nirantaraḥ ।
naiṣṭhuryasīmā prahlādavatsalaḥ saṅgadōṣahā ॥  103॥

mahānubhāvaḥ sākāraḥ sarvākāraḥ pramāṇabhūḥ ।
stambhaprasūtirnṛharirnṛsiṃhō bhīmavikramaḥ ॥  104॥

vikaṭāsyō lalajjihvō nakhaśastrō javōtkaṭaḥ ।
hiraṇyakaśipuchChēdī krūradaityanivārakaḥ ॥  105॥

siṃhāsanasthaḥ krōdhātmā lakṣmībhayavivardhanaḥ ।
brahmādyatyantabhayabhūrapūrvāchintyarūpadhṛk ॥  106॥

bhaktaikaśāntahṛdayō bhaktastutyaḥ stutipriyaḥ ।
bhaktāṅgalēhanōddhūtakrōdhapuṅjaḥ praśāntadhīḥ ॥  107॥

smṛtimātrabhayatrātā brahmabuddhipradāyakaḥ ।
gōrūpadhāryamṛtapāḥ śivakīrtivivardhanaḥ ॥  108॥

dharmātmā sarvakarmātmā viśēṣātmā”śramaprabhuḥ ।
saṃsāramagnasvōddhartā sanmārgākhilatattvavāk ॥  109॥

āchārātmā sadāchāraḥ ॥॥॥॥॥॥॥॥॥  chōntinuēd

manvantaralīlā
॥॥॥॥॥॥॥॥॥॥ manvantaravibhāvanaḥ ।
smṛtyā’śēṣāśubhaharō gajēndrasmṛtikāraṇam ॥  110॥

jātismaraṇahētvaikapūjābhaktisvarūpadaḥ ।
yajñō bhayānmanutrātā vibhurbrahmavratāśrayaḥ ॥  111॥

satyasēnō duṣṭaghātī harirgajavimōchakaḥ ।
vaikuṇṭhō lōkakartā cha ajitō’mṛtakāraṇam ॥  112॥



urukramō bhūmihartā sārvabhaumō balipriyaḥ ।
vibhuḥ sarvahitaikātmā viṣvaksēnaḥ śivapriyaḥ ॥  113॥

dharmasēturlōkadhṛtiḥ sudhāmāntarapālakaḥ ।
upahartā yōgapatirbṛhadbhānuḥ kriyāpatiḥ ॥  114॥

chaturdaśapramāṇātmā dharmō manvādibōdhakaḥ ।
lakṣmībhōgaikanilayō dēvamantrapradāyakaḥ ॥  115॥

daityavyāmōhakaḥ sākṣādgaruḍaskandhasaṃśrayaḥ ।
līlāmandaradhārī cha daityavāsukipūjitaḥ ॥  116॥

samudrōnmathanāyattō’vighnakartā svavākyakṛt ।
ādikūrmaḥ pavitrātmā mandarāgharṣaṇōtsukaḥ ॥  117॥

śvāsaijadabdhivārvīchiḥ kalpāntāvadhikāryakṛt ।
chaturdaśamahāratnō lakṣmīsaubhāgyavardhanaḥ ॥  118॥

dhanvantariḥ sudhāhastō yajñabhōktā”rtināśanaḥ ।
āyurvēdapraṇētā cha dēvadaityākhilārchitaḥ ॥  119॥

buddhivyāmōhakō dēvakāryasādhanatatparaḥ ।
strīrūpō māyayā vaktā daityāntaḥkaraṇapriyaḥ ॥  120॥

pāyitāmṛtadēvāṃśō yuddhahētusmṛtipradaḥ ।
sumālimālivadhakṛnmālyavatprāṇahārakaḥ ॥  121॥

kālanēmiśiraśChēdī daityayajñavināśakaḥ ।
indrasāmarthyadātā cha daityaśēṣasthitipriyaḥ ॥  122॥

śivavyāmōhakō māyī bhṛgumantrasvaśaktidaḥ ।
balijīvanakartā cha svargahēturvratārchitaḥ ॥  123॥

adityānandakartā cha kaśyapāditisambhavaḥ ।
upēndra indrāvarajō vāmanabrahmarūpadhṛk ॥  124॥

brahmādisēvitavapuryajñapāvanatatparaḥ ।
yāchñōpadēśakartā cha jñāpitāśēṣasaṃsthitiḥ ॥  125॥

satyārthaprērakaḥ sarvahartā garvavināśakaḥ ।
trivikramastrilōkātmā viśvamūrtiḥ pṛthuśravāḥ ॥  126॥

pāśabaddhabaliḥ sarvadaityapakṣōpamardakaḥ ।
sutalasthāpitabaliḥ svargādhikasukhapradaḥ ॥  127॥



karmasampūrtikartā cha svargasaṃsthāpitāmaraḥ ।
jñātatrividhadharmātmā mahāmīnō’bdhisaṃśrayaḥ ॥  128॥

satyavratapriyō gōptā matsyamūrtidhṛtaśrutiḥ ।
śaṛṅgabaddhadhṛtakṣōṇiḥ sarvārthajñāpakō guruḥ ॥  129॥

īśānukathālīlā
īśasēvakalīlātmā sūryavaṃśapravartakaḥ ।
sōmavaṃśōdbhavakarō manuputragatipradaḥ ॥  130॥

ambarīṣapriyaḥ sādhurdurvāsōgarvanāśakaḥ ।
brahmaśāpōpasaṃhartā bhaktakīrtivivardhanaḥ ॥  131॥

ikṣvākuvaṃśajanakaḥ sagarādyakhilārthadaḥ ।
bhagīrathamahāyatnō gaṅgādhautāṅghripaṅkajaḥ ॥  132॥

brahmasvāmī śivasvāmī sagarātmajamuktidaḥ ।
khaṭvāṅgamōkṣahētuścha raghuvaṃśavivardhanaḥ ॥  133॥

raghunāthō rāmachandrō rāmabhadrō raghupriyaḥ ।
anantakīrtiḥ puṇyātmā puṇyaślōkaikabhāskaraḥ ॥  134॥

kōśalēndraḥ pramāṇātmā sēvyō daśarathātmajaḥ ।
lakṣmaṇō bharataśchaiva śatrughnō vyūhavigrahaḥ ॥  135॥

viśvāmitrapriyō dāntastāḍakāvadhamōkṣadaḥ ।
vāyavyāstrābdhinikṣiptamārīchaścha subāhuhā ॥  136॥

vṛṣadhvajadhanurbhaṅgaprāptasītāmahōtsavaḥ ।
sītāpatirbhṛgupatigarvaparvatanāśakaḥ ॥  137॥

ayōdhyāsthamahābhōgayuktalakṣmīvinōdavān ।
kaikēyīvākyakartā cha pitṛvākparipālakaḥ ॥  138॥

vairāgyabōdhakō’nanyasāttvikasthānabōdhakaḥ ।
ahalyāduḥkhahārī cha guhasvāmī salakṣmaṇaḥ ॥  139॥

chitrakūṭapriyasthānō daṇḍakāraṇyapāvanaḥ ।
śarabhaṅgasutīkṣṇādipūjitō’gastyabhāgyabhūḥ ॥  140॥

ṛṣisamprārthitakṛtirvirādhavadhapaṇḍitaḥ ।
Chinnaśūrpaṇakhānāsaḥ kharadūṣaṇaghātakaḥ ॥  141॥

ēkabāṇahatānēkasahasrabalarākṣasaḥ ।
mārīchaghātī niyatasītāsambandhaśōbhitaḥ ॥  142॥



sītāviyōganāṭyaścha jaṭāyurvadhamōkṣadaḥ ।
śabarīpūjitō bhaktahanumatpramukhāvṛtaḥ ॥  143॥

dundubhyasthipraharaṇaḥ saptatālavibhēdanaḥ ।
sugrīvarājyadō vālighātī sāgaraśōṣaṇaḥ ॥  144॥

sētubandhanakartā cha vibhīṣaṇahitapradaḥ ।
rāvaṇādiśiraśChēdī rākṣasāghaughanāśakaḥ ॥  145॥

sītā’bhayapradātā cha puṣpakāgamanōtsukaḥ ।
ayōdhyāpatiratyantasarvalōkasukhapradaḥ ॥  146॥

mathurāpuranirmātā sukṛtajñasvarūpadaḥ ।
janakajñānagamyaścha ailāntaprakaṭaśrutiḥ ॥  147॥

haihayāntakarō rāmō duṣṭakṣatravināśakaḥ ।
sōmavaṃśahitaikātmā yaduvaṃśavivardhanaḥ ॥  148॥

nirōdhalīlā
parabrahmāvataraṇaḥ kēśavaḥ klēśanāśanaḥ ।
bhūmibhārāvataraṇō bhaktārthākhilamānasaḥ ॥  149॥

sarvabhaktanirōdhātmā līlānantanirōdhakṛt ।
bhūmiṣṭhaparamānandō dēvakīśuddhikāraṇam ॥  150॥

vasudēvajñānaniṣṭhasamajīvanivārakaḥ ।
sarvavairāgyakaraṇasvalīlādhāraśōdhakaḥ ॥  151॥

māyājñāpanakartā cha śēṣasambhārasambhṛtiḥ ।
bhaktaklēśaparijñātā tannivāraṇatatparaḥ ॥  152॥

āviṣṭavasudēvāṃśō dēvakīgarbhabhūṣaṇam ।
pūrṇatējōmayaḥ pūrṇaḥ kaṃsādhṛṣyapratāpavān ॥  153॥

vivēkajñānadātā cha brahmādyakhilasaṃstutaḥ ।
satyō jagatkalpatarurnānārūpavimōhanaḥ ॥  154॥

bhaktimārgapratiṣṭhātā vidvanmōhapravartakaḥ ।
mūlakālaguṇadraṣṭā nayanānandabhājanam ॥  155॥

vasudēvasukhābdhiścha dēvakīnayanāmṛtam ।
pitṛmātṛstutaḥ pūrvasarvavṛttāntabōdhakaḥ ॥  156॥

gōkulāgatilīlāptavasudēvakarasthitiḥ ।
sarvēśatvaprakaṭanō māyāvyatyayakārakaḥ ॥  157॥



jñānamōhitaduṣṭēśaḥ prapañchāsmṛtikāraṇam ।
yaśōdānandanō nandabhāgyabhūgōkulōtsavaḥ ॥  158॥

nandapriyō nandasūnuryaśōdāyāḥ stanandhayaḥ ।
pūtanāsupayaḥpātā mugdhabhāvātisundaraḥ ॥  159॥

sundarīhṛdayānandō gōpīmantrābhimantritaḥ ।
gōpālāścharyarasakṛt śakaṭāsurakhaṇḍanaḥ ॥  160॥

nandavrajajanānandī nandabhāgyamahōdayaḥ ।
tṛṇāvartavadhōtsāhō yaśōdājñānavigrahaḥ ॥  161॥

balabhadrapriyaḥ kṛṣṇaḥ saṅkarṣaṇasahāyavān ।
rāmānujō vāsudēvō gōṣṭhāṅgaṇagatipriyaḥ ॥  162॥

kiṅkiṇīravabhāvajñō vatsapuchChāvalambanaḥ ।
navanītapriyō gōpīmōhasaṃsāranāśakaḥ ॥  163॥

gōpabālakabhāvajñaśchauryavidyāviśāradaḥ ।
mṛtsnābhakṣaṇalīlāsyamāhātmyajñānadāyakaḥ ॥  164॥

dharādrōṇaprītikartā dadhibhāṇḍavibhēdanaḥ ।
dāmōdarō bhaktavaśyō yamalārjunabhañjanaḥ ॥  165॥

bṛhadvanamahāścharyō vṛndāvanagatipriyaḥ ।
vatsaghātī bālakēlirbakāsuraniṣūdanaḥ ॥  166॥

araṇyabhōktā’pyathavā bālalīlāparāyaṇaḥ ।
prōtsāhajanakaśchaivamaghāsuraniṣūdanaḥ ॥  167॥

vyālamōkṣapradaḥ puṣṭō brahmamōhapravardhanaḥ ।
anantamūrtiḥ sarvātmā jaṅgamasthāvarākṛtiḥ ॥  168॥

brahmamōhanakartā cha stutya ātmā sadāpriyaḥ ।
paugaṇḍalīlābhiratirgōchāraṇaparāyaṇaḥ ॥  169॥

vṛndāvanalatāgulmavṛkṣarūpanirūpakaḥ ।
nādabrahmaprakaṭanō vayaḥpratikṛtisvanaḥ ॥  170॥

barhinṛtyānukaraṇō gōpālānukṛtisvanaḥ ।
sadāchārapratiṣṭhātā balaśramanirākṛtiḥ ॥  171॥

tarumūlakṛtāśēṣatalpaśāyī sakhistutaḥ ।
gōpālasēvitapadaḥ śrīlālitapadāmbujaḥ ॥  172॥



gōpasamprārthitaphaladānanāśitadhēnukaḥ ।
kālīyaphaṇimāṇikyarañjitaśrīpadāmbujaḥ ॥  173॥

dṛṣṭisaṅjīvitāśēṣagōpagōgōpikāpriyaḥ ।
līlāsampītadāvāgniḥ pralambavadhapaṇḍitaḥ ॥  174॥

dāvāgnyāvṛtagōpāladṛṣṭyāchChādanavahnipaḥ ।
varṣāśaradvibhūtiśrīrgōpīkāmaprabōdhakaḥ ॥  175॥

gōpīratnastutāśēṣavēṇuvādyaviśāradaḥ ।
kātyāyanīvratavyājasarvabhāvāśritāṅganaḥ ॥  176॥

satsaṅgatistutivyājastutavṛndāvanāṅghripaḥ ।
gōpakṣuchChāntisaṃvyājaviprabhāryāprasādakṛt ॥  177॥

hētuprāptēndrayāgasvakāryagōsavabōdhakaḥ ।
śailarūpakṛtāśēṣarasabhōgasukhāvahaḥ ॥  178॥

līlāgōvardhanōddhārapālitasvavrajapriyaḥ ।
gōpasvachChandalīlārthagargavākyārthabōdhakaḥ ॥  179॥

indradhēnustutiprāptagōvindēndrābhidhānavān ।
vratādidharmasaṃsaktanandaklēśavināśakaḥ ॥  180॥

nandādigōpamātrēṣṭavaikuṇṭhagatidāyakaḥ ।
vēṇuvādasmarakṣōbhamattagōpīvimuktidaḥ ॥  181॥

sarvabhāvaprāptagōpīsukhasaṃvardhanakṣamaḥ ।
gōpīgarvapraṇāśārthatirōdhānasukhapradaḥ ॥  182॥

kṛṣṇabhāvavyāptaviśvagōpībhāvitavēṣadhṛk ।
rādhāviśēṣasambhōgaprāptadōṣanivārakaḥ ॥  183॥

paramaprītisaṅgītasarvādbhutamahāguṇaḥ ।
mānāpanōdanākrandagōpīdṛṣṭimahōtsavaḥ ॥  184॥

gōpikāvyāptasarvāṅgaḥ strīsambhāṣāviśāradaḥ ।
rāsōtsavamahāsaukhyagōpīsambhōgasāgaraḥ ॥  185॥

jalasthalarativyāptagōpīdṛṣṭyabhipūjitaḥ ।
śāstrānapēkṣakāmaikamuktidvāravivardhanaḥ ॥  186॥

sudarśanamahāsarpagrastanandavimōchakaḥ ।
gītamōhitagōpīdhṛkṣaṅkhachūḍavināśakaḥ ॥  187॥



guṇasaṅgītasantuṣṭirgōpīsaṃsāravismṛtiḥ ।
ariṣṭamathanō daityabuddhivyāmōhakārakaḥ ॥  188॥

kēśighātī nāradēṣṭō vyōmāsuravināśakaḥ ।
akrūrabhaktisaṃrāddhapādarēṇumahānidhiḥ ॥  189॥

rathāvarōhaśuddhātmā gōpīmānasahārakaḥ ।
hradasandarśitāśēṣavaikuṇṭhākrūrasaṃstutaḥ ॥  190॥

mathurāgamanōtsāhō mathurābhāgyabhājanam ।
mathurānagarīśōbhādarśanōtsukamānasaḥ ॥  191॥

duṣṭarañjakaghātī cha vāyakārchitavigrahaḥ ।
vastramālāsuśōbhāṅgaḥ kubjālēpanabhūṣitaḥ ॥  192॥

kubjāsurūpakartā cha kubjārativarapradaḥ ।
prasādarūpasantuṣṭaharakōdaṇḍakhaṇḍanaḥ ॥  193॥

śakalāhatakaṃsāptadhanūrakṣakasainikaḥ ।
jāgratsvapnabhayavyāptamṛtyulakṣaṇabōdhakaḥ ॥  194॥

mathurāmalla ōjasvī mallayuddhaviśāradaḥ ।
sadyaḥ kuvalayāpīḍaghātī chāṇūramardanaḥ ॥  195॥

līlāhatamahāmallaḥ śalatōśalaghātakaḥ ।
kaṃsāntakō jitāmitrō vasudēvavimōchakaḥ ॥  196॥

jñātatattvapitṛjñānamōhanāmṛtavāṅmayaḥ ।
ugrasēnapratiṣṭhātā yādavādhivināśakaḥ ॥  197॥

nandādisāntvanakarō brahmacharyavratē sthitaḥ ।
guruśuśrūṣaṇaparō vidyāpāramitēśvaraḥ ॥  198॥

sāndīpanimṛtāpatyadātā kālāntakādijit ।
gōkulāśvāsanaparō yaśōdānandapōṣakaḥ ॥  199॥

gōpikāvirahavyājamanōgatiratipradaḥ ।
samōddhavabhramaravāk gōpikāmōhanāśakaḥ ॥  200॥

kubjāratipradō’krūrapavitrīkṛtabhūgṛhaḥ ।
pṛthāduḥkhapraṇētā cha pāṇḍavānāṃ sukhapradaḥ ॥  201॥

daśamaskandhōttarārdhanāmāni nirōdhalīlā
jarāsandhasamānītasainyaghātī vichārakaḥ ।
yavanavyāptamathurājanadattakuśasthaliḥ ॥  202॥



dvārakādbhutanirmāṇavismāpitasurāsuraḥ ।
manuṣyamātrabhōgārthabhūmyānītēndravaibhavaḥ ॥  203॥

yavanavyāptamathurānirgamānandavigrahaḥ ।
muchukundamahābōdhayavanaprāṇadarpahā ॥  204॥

muchukundastutāśēṣaguṇakarmamahōdayaḥ ।
phalapradānasantuṣṭirjanmāntaritamōkṣadaḥ ॥  205॥

śivabrāhmaṇavākyāptajayabhītivibhāvanaḥ ।
pravarṣaṇaprārthitāgnidānapuṇyamahōtsavaḥ ॥  206॥

rukmiṇīramaṇaḥ kāmapitā pradyumnabhāvanaḥ ।
syamantakamaṇivyājaprāptajāmbavatīpatiḥ ॥  207॥

satyabhāmāprāṇapatiḥ kālindīrativardhanaḥ ।
mitravindāpatiḥ satyāpatirvṛṣaniṣūdanaḥ ॥  208॥

bhadrāvāñChitabhartā cha lakṣmaṇāvaraṇakṣamaḥ ।
indrādiprārthitavadhanarakāsurasūdanaḥ ॥  209॥

murāriḥ pīṭhahantā cha tāmrādiprāṇahārakaḥ ।
ṣōḍaśastrīsahasrēśaḥ Chatrakuṇḍaladānakṛt ॥  210॥

pārijātāpaharaṇō dēvēndramadanāśakaḥ ।
rukmiṇīsamasarvastrīsādhyabhōgaratipradaḥ ॥  211॥

rukmiṇīparihāsōktivāktirōdhānakārakaḥ ।
putrapautramahābhāgyagṛhadharmapravartakaḥ ॥  212॥

śambarāntakasatputravivāhahatarukmikaḥ ।
uṣāpahṛtapautraśrīrbāṇabāhunivārakaḥ ॥  213॥

śītajvarabhayavyāptajvarasaṃstutaṣaḍguṇaḥ ।
śaṅkarapratiyōddhā cha dvandvayuddhaviśāradaḥ ॥  214॥

nṛgapāpaprabhēttā cha brahmasvaguṇadōṣadṛk ।
viṣṇubhaktivirōdhaikabrahmasvavinivārakaḥ ॥  215॥

balabhadrāhitaguṇō gōkulaprītidāyakaḥ ।
gōpīsnēhaikanilayō gōpīprāṇasthitipradaḥ ॥  216॥

vākyātigāmiyamunāhalākarṣaṇavaibhavaḥ ।
pauṇḍrakatyājitaspardhaḥ kāśīrājavibhēdanaḥ ॥  217॥



kāśīnidāhakaraṇaḥ śivabhasmapradāyakaḥ ।
dvividaprāṇaghātī cha kauravākharvagarvanut ॥  218॥

lāṅgalākṛṣṭanagarīsaṃvignākhilanāgaraḥ ।
prapannābhayadaḥ sāmbaprāptasanmānabhājanam ॥  219॥

nāradānviṣṭacharaṇō bhaktavikṣēpanāśakaḥ ।
sadāchāraikanilayaḥ sudharmādhyāsitāsanaḥ ॥  220॥

jarāsandhāvaruddhēna vijñāpitanijaklamaḥ ।
mantryuddhavādivākyōktaprakāraikaparāyaṇaḥ ॥  221॥

rājasūyādimakhakṛt samprārthitasahāyakṛt ।
indraprasthaprayāṇārthamahatsambhārasambhṛtiḥ ॥  222॥

jarāsandhavadhavyājamōchitāśēṣabhūmipaḥ ।
sanmārgabōdhakō yajñakṣitivāraṇatatparaḥ ॥  223॥

śiśupālahativyājajayaśāpavimōchakaḥ ।
duryōdhanābhimānābdhiśōṣabāṇavṛkōdaraḥ॥  224॥

mahādēvavaraprāptapuraśālvavināśakaḥ ।
dantavaktravadhavyājavijayāghaughanāśakaḥ ॥  225॥

vidūrathaprāṇahartā nyastaśastrāstravigrahaḥ ।
upadharmaviliptāṅgasūtaghātī varapradaḥ ॥  226॥

balvalaprāṇaharaṇapālitarṣiśrutikriyaḥ ।
sarvatīrthāghanāśārthatīrthayātrāviśāradaḥ ॥  227॥

jñānakriyāvibhēdēṣṭaphalasādhanatatparaḥ ।
sārathyādikriyākartā bhaktavaśyatvabōdhakaḥ ॥  228॥

sudāmāraṅkabhāryārthabhūmyānītēndravaibhavaḥ ।
ravigrahanimittāptakurukṣētraikapāvanaḥ ॥  229॥

nṛpagōpīsamastastrīpāvanārthākhilakriyaḥ ।
ṛṣimārgapratiṣṭhātā vasudēvamakhakriyaḥ ॥  230॥

vasudēvajñānadātā dēvakīputradāyakaḥ ।
arjunastrīpradātā cha bahulāśvasvarūpadaḥ ॥  231॥

śrutadēvēṣṭadātā cha sarvaśrutinirūpitaḥ ।
mahādēvādyatiśrēṣṭhō bhaktilakṣaṇanirṇayaḥ ॥  232॥



vṛkagrastaśivatrātā nānāvākyaviśāradaḥ ।
naragarvavināśārthahṛtabrāhmaṇabālakaḥ ॥  233॥

lōkālōkaparasthānasthitabālakadāyakaḥ ।
dvārakāsthamahābhōganānāstrīrativardhanaḥ ॥  234॥

manastirōdhānakṛtavyagrastrīchittabhāvitaḥ ।

muktilīlā
muktilīlāviharaṇō mauśalavyājasaṃhṛtiḥ ॥  235॥

śrībhāgavatadharmādibōdhakō bhaktinītikṛt ।
uddhavajñānadātā cha pañchaviṃśatidhā guruḥ ॥  236॥

āchārabhaktimuktyādivaktā śabdōdbhavasthitiḥ ।
haṃsō dharmapravaktā cha sanakādyupadēśakṛt ॥  237॥

bhaktisādhanavaktā cha yōgasiddhipradāyakaḥ ।
nānāvibhūtivaktā cha śuddhadharmāvabōdhakaḥ ॥  238॥

mārgatrayavibhēdātmā nānāśaṅkānivārakaḥ ।
bhikṣugītāpravaktā cha śuddhasāṅkhyapravartakaḥ ॥  239॥

manōguṇaviśēṣātmā jñāpakōktapurūravāḥ ।
pūjāvidhipravaktā cha sarvasiddhāntabōdhakaḥ ॥  240॥

laghusvamārgavaktā cha svasthānagatibōdhakaḥ ।
yādavāṅgōpasaṃhartā sarvāścharyagatikriyaḥ ॥  241॥

āśrayalīlā
kāladharmavibhēdārthavarṇanāśanatatparaḥ ।
buddhō guptārthavaktā cha nānāśāstravidhāyakaḥ ॥  242॥

naṣṭadharmamanuṣyādilakṣaṇajñāpanōtsukaḥ ।
āśrayaikagatijñātā kalkiḥ kalimalāpahaḥ ॥  243॥

śāstravairāgyasambōdhō nānāpralayabōdhakaḥ ।
viśēṣataḥ śukavyājaparīkṣijjñānabōdhakaḥ ॥  244॥

śukēṣṭagatirūpātmā parīkṣiddēhamōkṣadaḥ ।
śabdarūpō nādarūpō vēdarūpō vibhēdanaḥ ॥  245॥

vyāsaḥ śākhāpravaktā cha purāṇārthapravartakaḥ ।
mārkaṇḍēyaprasannātmā vaṭapatrapuṭēśayaḥ ॥  246॥



māyāvyāptamahāmōhaduḥkhaśāntipravartakaḥ ।
mahādēvasvarūpaścha bhaktidātā kṛpānidhiḥ ॥  247॥

ādityāntargataḥ kālaḥ dvādaśātmā supūjitaḥ ।
śrībhāgavatarūpaścha sarvārthaphaladāyakaḥ ॥  248॥

itīdaṃ kīrtanīyasya harērnāmasahasrakam ।
pañchasaptativistīrṇaṃ purāṇāntarabhāṣitam ॥  249॥

ya ētatprātarutthāya śraddhāvān susamāhitaḥ ।
japēdarthāhitamatiḥ sa gōvindapadaṃ labhēt ॥  250॥

sarvadharmavinirmuktaḥ sarvasādhanavarjitaḥ ।
ētaddhāraṇamātrēṇa kṛṣṇasya padavīṃ vrajēt ॥  251॥

haryāvēśitachittēna śrībhāgavatasāgarāt ।
samuddhṛtāni nāmāni chintāmaṇinibhāni hi ॥  252॥

kaṇṭhasthitānyarthadīptyā bādhantē’jñānajaṃ tamaḥ ।
bhaktiṃ śrīkṛṣṇadēvasya sādhayanti viniśchitam ॥  253॥

kimbahūktēna bhagavān nāmabhiḥ stutaṣaḍguṇaḥ ।
ātmabhāvaṃ nayatyāśu bhaktiṃ cha kurutē dṛḍhām ॥  254॥

yaḥ kṛṣṇabhaktimiha vāñChati sādhanaughair-
nāmāni bhāsurayaśāṃsi japētsa nityam ।
taṃ vai hariḥ svapuruṣaṃ kurutē’tiśīghram-
ātmārpaṇaṃ samadhigachChati bhāvatuṣṭaḥ ॥  255॥

śrīkṛṣṇa kṛṣṇasakha vṛṣṇivṛṣāvanidhrug-
rājanyavaṃśadahanānapavargavīrya ।
gōvinda gōpavanitāvrajabhṛtyagīta
tīrthaśravaḥ śravaṇamaṅgala pāhi bhṛtyān ॥  256॥

॥  iti śrībhāgavatasārasamuchchayē vaiśvānarōktaṃ
śrīvallabhāchāryavirachitaṃ
śrīpuruṣōttamasahasranāmastōtraṃ sampūrṇam ॥

